
Pleiv catolica   
             Medel/Lucmagn     
  
  
 
 
 
 

Invitaziun 
 

alla radunonza generala dalla pleiv Medel/Lucmagn, 
gievgia, ils 10 d’avrel 25, allas 20.00 uras 

ell’aula dalla scoletta a Curaglia 
 
 
Nus publichein il rapport da quen e gestiun sin nossa pagina da casa : 
https://www.medel.ch/pleiv/beinvegni. Ins anfla tal denton era en baselgia ni sin canzlia 
(naven d’entschatta avrel). La versiun digitala saveis dumandar sut 
pleiv.medel@gmail.com. 
 
 
 
Tractandas 

1. Avertura 
2. Nominaziun d’inA dumbravuschs 
3. Approbaziun dalla gliesta da tractandas 
4. Approbaziun dil protocol dils 12 d’avrel 2024 
5. Communicaziuns 
6. Activitads per 2025 
7. Elecziuns 

- presidentA 
- assessurA  

8. Rendaquen 2024 
a.) Rapport annual dil cassier 
b.) Rapport dils revisurs ed approbaziun dil quen 2024 

9. Presentaziun ed approbaziun dil preventiv 2025 
10. Fixar il pei da taglia pigl onn 2025 
11. Varia 

 
 
 
 
 

Val Medel, mars 2025 
Per la pleiv da Medel/Lucmagn 

La suprastonza 

Pleiv catolica   
              Medel/Lucmagn     
  
  
 
 
 
 

Protocol 
 

dalla radunonza generala dalla pleiv Medel/Lucmagn, 
venderdis, ils 12 d’avrel 2024, allas 20.00 uras 

ell’aula dalla scoletta a Curaglia 
 
 
 
 
Tractandas 

1. Avertura 
2. Nominaziun d’inA dumbravuschs 
3. Approbaziun dalla gliesta da tractandas 
4. Approbaziun dil protocol dils 30 da mars 2023 
5. Communicaziuns 
6. Informaziun dil niev sistem da rendaquen 
7. Activitads per 2024 
8. Elecziuns 

- Ugau-baselgia S.Martin e S.Clau 
- 2 assessurAs 
- presidentA  

9. Rendaquen 2023 
c.) Rapport annual dil cassier 
d.) Rapport dils revisurs ed approbaziun dil quen 2023 

10. Presentaziun ed approbaziun dil preventiv 2024 
11. Fixar il pei da taglia pigl onn 2024 
12. Varia 

 
1.  Avertura 

Il president dalla pleiv Gabriel Venzin-Marty fa in cordial beinvegni als presents engraziond 
ch’els prendien peda per ils fatgs dalla pleiv. 
 
Il rapport da quen e gestiun ei staus publicaus sin nossa pagina da casa: 
https://www.medel.ch/pleiv/beinvegni. Vinavon han ins saviu retrer tal sin canzlia ni en 
baselgia ni da nies secretariat sut pleiv.medel@gmail.com. 
 
Igl onn da gestiun 2023 ei staus pulpius cun dabia lavur. La suprastonza ei sededicada alla 
damonda da simplificar ils rendaquens enteifer las differentas fundaziuns existentas, 
numnadamein: quella dalla pleiv, da S.Martin e S.Clau e dallas messas fundadas. Cun igl 
agid d’Adrian Bergamin eis ei gartegiau da metter tut sut in tetg da rendaquen. El vegn el 
decuors dalla radunonza ad explicar il tema. Vinavon ei la suprsatonza sefatschentada 
intensivamein cun discuorer co agir vinavon en pleiv ed en collavuraziun cun las pleivs 
vischinontas. In punct impurtont ei stau la sentupada dils funcziunaris a Bisquolm cul tema 
da slargiar la communicaziun enteifer nossas scheinas. La lavur prestada ed in sguard 
anavos dat il rapport da quen e gestiun da 2023. Nus lein enteifer nossas radunonza 

https://www.medel.ch/pleiv/beinvegni

generala ulteriuramein dar in sguard anavon e sediscuorer dil plan da lavur da 2024. 
Engraziond per tutta buna lavur arva il president Gabriel Venzin-Marty la radunonza 
generala 2024. 
 
Nus vein survegniu las perstgisas suandontas: sur Giusep Venzin, Susanna Venzin 
 
 

2. Nominaziun d’in dumbravuschs 
La raspada elegia Duri Lutz sco dumbravuschs. 
 
 

3. Approbaziun dalla gliesta da tractandas 
Ils parochians approbeschan unanimamein la gliesta da tractandas. 
 
 

4. Approbaziun dil protocol dils 30 da mars 2023 
Il protocol ei publicaus el rapport da quen e gestiun 2023. La raspada approbescha il 
protocol unanimamein cun engraziar als protocollists Emil Pally e Gabriel Venzin-Marty. 
 
 

5. Communicaziuns 
a) La suprastonza dalla pleiv dat in sguard anavos digl onn 2023 
Il rapport detagliau san las parochianas ed ils parochians leger el rapport da quen e gestiun 
da 2023. Ei suonda enzaconts puncts impurtonts ord tal. 
 
Rapport digl ugau Werner Venzin (ugau tecnic): 
Igl ugau anteriur administrativ Claudio Pally ha surpriu da menar il rendaquen entochen 
ch’ina nova sligiaziun ei cheu. Nus engraziein ad el cordialmein per siu survetsch. En rama 
da restructurar ils rendaquens e simplificar tals en nossa pleiv ha la suprastonza seschau 
cussegliar da Adrian Bergamin. El ei cudischaus culs fatgs dalla pleiv ed ha gidau a 
restructurar ils rendaquens ellas pleivs da Breil e contuorn. Sut tractanda sis vegn el a dar 
sclariment giudlunder. Cul niev sistem vegnan las lavurs digl ugau administrativ partent 
fatgas dil secretariat e dil cassier.  
 
Igl ugau tecnic Werner Venzin rapporta dil curriu e passau:  
Im verflossenen Jahr gab vor allem die Kirche S. Martin in Platta etliche Arbeit. Turmseitig 
war die Abdichtung des Daches nicht mehr in Ordnung, so dass Regenwasser im 
Kirchenschiff eindrang. Um den Schaden zu beheben und ein effizientes Arbeiten zu 
erlauben, musste ein Gerüst montiert werden, welches auch der Sicherheit diente. 
 
Mit Beisein von Andreas Egger der Denkmalpflege Graubünden wurde das Dach von S. 
Martin genau untersucht. Den Balken der Dachkonstruktion wurden Proben der 
beschädigten Stellen entnommen. Eine Analyse im Labor hat bestätigt, das es sich um eine 
Mazeration, also um eine chemische Reaktion handelt. Die chemische Reaktion dringt 
immer tiefer ins Holz ein, so dass die Tragfähigkeit der Balken kontinuierlich nachlässt. 
Somit ist eine Sanierung des Daches unumgänglich, und zwar in einem Zeitraum von 5 bis 
spätestens in 10 Jahren. Im Frühjahr 2024 wird der ganze Ablauf der Sanierung mit der 
Denkmalpflege Graubünden festgelegt. Die Kirche S. Martin steht unter der kantonalen 
sowie eidgenössischen Denkmalpflege und somit dürfen keine baulichen Veränderungen 
ohne Zustimmung beider vorgenommen werden. Diese Vereinbarung wurde anlässlich der 
letzten Renovierung im Grundbuch festgelegt. 
 
Werner Venzin bedankt sich für die gute Zusammenarbeit. Im Speziellen bedankt er bei sur 
Alexi Manetsch, sur Giusep Venzin und Alice und Pauli Deragisch für die unkomplizierte 
Zusammenarbeit. 

Leider stand es mit seiner Gesundheit im Herbst nicht zum Besten, daher hat er sich 
entschlossen das Amt des Ugaus der beiden Kirchen in der Val Medel zur Verfügung zu 
stellen.  
 
Secretariat 
Nossa secretaria Petronella Meier-Spescha ei sevivida en bein. Nus engraziein ad ella 
grondamein. Cun sia survesta e sia gronda savida en fatgs da pleiv dat ella bein enquel 
bien input a nus.  
 
MinistrantAs: Livia Venzin, Sarina Venzin, Michael Sacha e David Sacha ein stai nos 
ministrants. 
 
Survesta dils battens 2023 
 

 Prenum Num Liug Datum dil batten Liug 
1 Maurus Venzin 7180 Mustér 29.05.2023 Platta/Acla 

2 
Schumellins 
Enea e Mauro Flepp 7180 Mustér 18.06.2023 Curaglia/Biscuolm 

3 Nora Sofia Pally 7184 Curaglia  16.07.2023 
Pali/ caplutta s. 
Giusep 

4 Mauro Baumann Samstagern 07.10.2023 
Fuorns/ caplutta 
Nossadunna 

 
Il zenn grond ha el decuors digl onn vargau annunziau siat gadas la mort d’ina parochiana ni 
d’in parochian. Els ruaussien en pasch! 

 
Survesta dils mortoris 2023 

  Prenum Num 
Datum da 
naschientscha Datum dalla mort 

1 Franz Bearth-Venzin 22.08.1941 26.02.2023 

2 Monica Bundi-Lutz 15.09.1942 04.03.2023 
3 Yvonne Bundi-Theiler 22.04.1929 13.03.2023 
4 Vinzens Giger-Spadin 25.10.1942 20.04.2023 
5 Maria Pally-Bundi 27.03.1931 04.06.2023 
6 Helena (Leni) Giger-Bearth 08.10.1933 22.06.2023 

7 (Rosa) Antonia Pally 21.07.1927 08.07.2023 

 
 
President Gabriel Venzin-Marty 
Il president Gabriel Venzin-Marty alleghescha ils temas impurtonts cheusut en fuorma da 
gliesta: 

§ Igl ordinariat da Cuera ha numnau sur Mathew Kurian sco plevon administrativ en las pleivs 
da Mustér, Tujetsch e Medel.  

§ La gruppa ch’ei vegnida installada a posta da studegiar co collavurar en nossas treis pleivs 
ei vegnida tgamunada da Flurina Cavegn. Las treis pleivs ein vegnidas involvadas 
commensuradamein. Igl ei vegniu elavurau ina pusseivladad da collavurar ch’entscheiva cun 
ina fasa sempla da s’organisar cullas messas e che finess en ina regiun pastorala cun ina 
collavuraziun stretga, igl engaschi d’in assistent pastoral ed ina collavuraziun liturgica e 
pastorala. Nus essan lundervi da s’organsiar ella fasa da coordinar las messas. 
Deplorablamein essan nus buca aunc vegni perina pertuccont l’indemnisaziun digl augsegner 
sur Mathew, aschia ch’igl ei incert co nus lein cuntinuar. 

§ Sur Giusep ha saviu festivar siu siatontatschunavel natalezi. La suprastonza ha organisau in 
apero suenter messa. Il chor da Breil ed il chor mischedau Medel han embelliu la messa. Nus 
gratulein a sur Giusep ed engraziein grondamein per siu engaschi. 

§ La suprastonza ha rugalau il tema da parcar a Platta cun ina cunvegna cun Placi Venzin e 
Claudio Pally. Els lubeschan da parcar per liung dallas vias e sil plaz avon stalla. A caschun 
da messas cun grond pievel savein nus aschia porscher ina sligiaziun adattada. Persuenter 
survegn Placi Venzin la parcella sper baselgia e quella sper siu bein puril en affittanza. 

§ La suprastonza ha organisau la surdada dils praus pervenda. Nus vein giu otg interessents. 
La parcella 1066c e 1083 ei surdada a Placi Venzin tenor il niev contract che regla il parcar e 
quellas duas parcellas. Constantin Venzin ha survegniu las parcellas da Peinzas essend sulet 
interessent. Ils suandonts ein vegni tratgs ord la capiala: Christoph Scalet (1066b) e Roman 
Jud (1066a). 
 

6. Informaziun dil niev sistem da rendaquen 

Il president engrazia al Claudio Pally ch’el ha rugalau las finanzas da nossas duas baselgias 
entochen che la pleiv ha anflau ina nova sligiaziun. Tala ei avon maun e vegn presentada 
d’Adrian Bergamin. 

Signur Bergamin informescha en detagl sur da sias experientschas fatgas pertuccont la 
collavuraziun da differentas pleivs. El fa attents ch’il punct principal seigi da reorganisar igl 
andament dallas finanzas. Nus discurrin buca d’ina fusiun canonica mobein da reorganisar 
ed aschia d’ina restructuraziun administrativa. Signur Bergamin sa paleser dils projects dallas 
pleivs da Breil e contuorn e dallas pleivs da Glion e contuorn. En quei senn savein nus 
seprofitar da quels projects gia realisai. Il focus schai pia sin reunir las contabilitads e da 
mussar tut schubramein ils dabiens da mintga fundaziun. Ei dat pia mo in conto davostier. 
Ord las facultads san ins leger tuts importos da mintga fundaziun.  

Ils rendaquens dallas capluttas resta sco entochen dacheu. Sch’ei fuss inaga buca pusseivel 
da pladir in ugau caplutta vegness lezza contabilitad era integrada el niev sistem. 
 

7. Activitads en nossa pleiv 
Il president repassa il program annual dalla pleiv. Tal vegn era publicaus. 
 

8. Elecziuns 
Ugau baselgia per S.Martin e S.Clau 
Igl ugau tecnic Werner Venzin da Curaglia ha abdicau siu uffeci sin la radunonza generala 
2024. Nus engraziein ad el grondamein per sia lavur fidada e per sia collegialitad en 
suprastonza. Il president surdat ad el in pign present per ses buns merets en favur da 
nossas baselgias e da nossa pleiv. 
 
Sco siu successur vegn Arnold Flepp da Cuaglia elegius. Nus giavischein ad el bia 
satisfacziun en siu niev uffeci ed in bien maun pils fatgs dalla pleiv. 
 
AssessurAs 
Per rinforzar la lavur en suprastonza ha la pleiv encuretg duAs assessurAs. Da present 
rinforzan nos dus revisurs da quen la suprastonza en lur lavur. Cunquei che negin stat a 
disposiziun restan quels posts vacants. La raspada propona da mirar cun las uniuns 
sch’ellas vulessen metter in representant sco ei era usit pli baul. 
 
 
President: 
Il cassier Emil Pally menziunescha ch’il president acutal hagi buca demissiunau e stetti 
aschia a disposiziun per vegnir reelegius. El admetta al president acutal in grond 
engraziament e propona alla raspada da reeleger el. 
 



 
 

rg 25    7 

Gabriel Venzin-Marty vegn reelegius sco president. 
 
 

9. Rendaquen 2023 
a.) rapport annual dil cassier 
Il cassier Emil Pally presenta ils quens corrispundents. Sco emprem dat el ina survesta dils 
rendaquens dallas capluttas: 
 

 
La pleiv sa mussar in bien onn da quen. Cun expensas da frs. 90449.85 ed entradas da frs. 
121403.52 seresulta in gudogn da frs. 30953.67.  
 
La facultad dalla pleiv, resp. il capital agen munta per ils 31.12.2023, frs. 187’645.45 
 
Il quen annual da 2023 da S.Martin ha expensas da frs. 9598.05 ed entradas da frs. 10489.65 e 
siara aschia cun in gudogn da frs. 891.60. 
 
Il capital agen dalla baselgia S. Martin munta per ils 31.12.2023, frs. 102’420.83. La facultad 
dallas messas fundadas munta frs. 28’100.00. 
 
Il quen annual da 2023 da S.Clau ha expensas da frs. 11039.25 ed entradas da frs. 7056.07 e 
siara aschia cun ina sperdita da frs. 3983.18. 
 
Il capital agen dalla baselgia S.Clau munta per ils 31.12.2023, frs. 99’730.52. La facultad dallas 
messas fundadas munta frs. 63’500.00. 
 
b.) rapport dils revisurs ed approbaziun dil quen 2023 
La revisura da quen Susanna Venzin ed il revisur da quen Alfons Venzin suttamettan alla 
radunonza generala da: 
 
- approbar il quen annual 2023 dalla pleiv da Medel sco presentaus e d’exprimer igl 
engraziament beinmeritau al cassier. 
- approbar ils quens annuals 2023 dallas baselgias da S.Martin e S.Clau sco era dallas 
capluttas cun admetter allas ugadessas ed als ugaus in engraziament sincer per lur 
engaschi. 
- da dar scarica alla suprastonza ed als funcziunaris da nossa pleiv renconuschend la buna 
e cunscienziusa lavur prestada. 

La radunonza generala approbescha unanimamein ils quens cun admetter in grond 
engraziament al cassier e dar scarica a tuts funcziunaris. 
 
 

10. Presentaziun ed approbaziun dil preventiv 2024 
Il cassier Emil Pally presenta il preventiv dalla pleiv per il 2024. Tal noda cun expensas da frs. 112385.- 
ed expensas da frs. 103400.-. Ordlunder resulta in gudogn da frs. 8985.-. 
 
Ils presents approbeschan unanimamein il preventiv 2024 sco presentau dil cassier. 
 
 

11. Fixar il pei da taglia pigl onn 2024 
La radunonza generala decida da schar il pei da taglia sco tochen da cheu sin 15%.  
 

12. Varia 
• Il president informescha cuortamein la decisiun da Mustér da dumandar frs. 350.- 

per ina messa da siu augsegner. Els fan valer che quei seigi in prezi adequat 
risguardont tuts cuosts. Nus essan buca d’accord, vegnin ad engaschar igl augsegner 
moderatamein. Ina cunvegna vegn buca giavischada. 

• La raspada ofniescha il giavisch da fermar la tabla culs anteriurs augsegners alla preit 
dalla baselgia. 

 
Il president concluda la seduta engraziond all’Uniun da giuventetgna Medel, all’Uniun da dunnas 
Medel ed al Chor mischedau Medel per la buna collavuraziun. In grond Dieus paghi als augsegners 
ed alla gruppa liturgica sco era als calusters. El ensiara cun siu engraziament tuts e tuttas che 
segidan en ina fuorma ni l’autra sco funcziunari. 
 
 
 
 

Val Medel, ils 13.4.24 
 
Gabriel Venzin-Marty   Emil Pally 

RAPPORT DA QUEN E GESTIUN 2024 

Preziadas parochianas 
Preziai parochians 

Era uonn presenta la suprastonza il rapport da quen e gestiun digl onn passau. Quel 
purschin nus en moda usitada a scret sin pupi ni a moda digitala sin nossa pagina da 
casa. Nus vein giu grond sustegn ella liturgia da nossa gruppa medelina. Quei survetsch 
ei beinvesius per nos parochians e fetg schazegiaus. Ina messa en nies lungatg mumma 
munta aunc adina bia. Susteni essan nus vegni da sur Alexi, sur Giusep e sur Mathew ed 
ils paders dalla claustra. A tuts admettein nus in grond Dieus paghi. Per igl ugau partent 
Claudio Pally da Platta ha la radunonza generala elegiu Arnold Flepp da Curaglia. In 
grond engraziament al Claudio Pally per sia lavur e bia satisfacziun ad Arnold Flepp en sia 
lavur sco ugau baselgia. 

Mirond anavon el futur essan nus lundervi da contrahar cun nossas pleivs vischinontas 
per ina collavuraziun pli stretga. Las contractivas ein buca schi semplas e nus duvrein 
aunc empau pazienza entochen che nus savein presentar ina sligiaziun. 

Il president dalla pleiv ha menziunau en quei liug avon in onn e quei buca per l’emprema 
ga che nus duvrein agid en suprastonza. El ha abdicau siu post da presidi informond gia 
avon in onn dalla situaziun. Sche giavischau vegn el a star a disposiziun sco assessur en 
suprastonza. Nus encurin vinavon in assessur ni ina assessura. Cun il bien agid dil Sogn 
Spert essan nus perschuadi d’anflar ina buna sligiaziun. 

 

Survetschs divins 

Nossa gruppa liturgica medelina che secumpona dall’Evelina Giger, dall’Alice Deragisch e 
dil Ciprian Giger ei stada engaschada cun anim ed ha survegniu in tschuppel buns resuns 
da nossa populaziun. La gruppa vegn cussegliada da sur Giusep. Ad el giavischein nus buna 
reconvalescenza da sia malsogna maligna. La pleiv medelina admetta in sincer 
engraziament per siu bien engaschi. Ils survetschs divins digl onn 2024 ein vegni celebrai 
ulteriuramein da sur Giusep, sur Alexi e da sur Mathew. Nus survegnin era bien sustegn 
dalla claustra. Aschia astgein nus beneventar regularmein in pader dalla claustra en nossa 
pleiv. 

Deplorablamein eis ei buca pusseivel a nus d’organisar in survetsch divin mintga dumengia. 
Il persunal maunca a nus era sin quei palancau ed aschia supplichein nus da ver pazienzia 
sch’il plan liturgic ha tscheu e leu ina messa che maunca.  

Il futur ei incerts e las contractivas cun las pleivs vischinontas ein pli cumplicadas che 
spitgau. Nus luvrein en direcziun d’ina regiun pastorala. Il futur schai en la collavuraziun 
regiunala. Entochen che tut funcziuna eis ei pusseivel ch’ei vegn a dar aunc pli paucas 
messas. Denton vegnin nus segir a saver porscher sil pli pauc ina messa a Curaglia ed ina 
a Platta enteifer in meins. 

Sco praticau igl onn vargau vein nus puspei schau far messa da pardanonza els uclauns. 
Quei a Pardé, Soliva, Mutschnengia e Fuorns. 

 

Pastoraziun 

Sper saver ir a messa ei era il contact culs parochians ella pleiv impurtonts, quei che nus 
numnein la pastoraziun. Ozildi ch’adina pli biars sesentan persuls eis ei prudent da visitar 
els, s’inscuntrar cun els e viver la communitad. Cheu essan nus vegni in pass vinavon e 
vein saviu pladir la Paulina Giger e la Maria-Tresa Venzin che fan visetas a nos attempai, 
sediscuoran cun els e portan la communiun sche giavischau. Ellas han entschiet lur 
engaschi cun entschatta dil 2025. Ad ellas in grond Dieus paghi. 

Administraziun 

Il sectur dall’administraziun vegn tgamunaus da nossa secretaria da pleiv Petronella Meier-
Spescha. Ella ei sevivida bein en la lavur en Val Medel. Cun sia gronda experientscha ch’ella 
ha gia recaltgau en fatgs da pleiv ellas pleivs dil contuorn da Breil eis ella per nus ina fetg 
gronda petga. Ina sfida ei il plan liturgic cun tuttas messas lien ed ils acturs ed acturas 
cumpigliai. Cunquei che nus coordinein cun Mustér e Tujetsch ei quei buca schi sempel e 
drova dabia communicaziun viceversa. Buca tuts paran d’esser cunscients da quei e 
marmugnan magari sch’ei dat midadas agl usitau entochen ussa. Nus supplichein per 
capientscha. En nies temps incert stuein nus esser flexibels e magari encurir novas vias. 

 

Engaschis en nossa pleiv 

La suprastonza engrazia grondamein a tuts augsegners, tuts ufficials ed a tuts gidonters 
che s’engaschan en nossa pleiv. Communablamein eis ei reussiu d’organisar flot ils fatgs 
en nossa pleiv. 

Sco mintg’onn en quei liug fagein nus reclama per novas gidontras e novs gidonters en 
nossa pleiv. Engraziel pil sustegn. 

 

Nossa nova gruppa liturgica 

Nus vein grond tschaffen da nossa gruppa liturgica. A caschun d’ina sentupada avon dus 
onns cun nies uestg Giusep Maria ha el giu menziunau che nus laics stoppien pli e pli 
prender sezs las hottas enta maun pertuccont nies futur. En quei senn in cumpliment alla 
gruppa liturgica e vinavon bia tschaffen. Nus sustenin vus. 

 

Collavuraziun cun l’Uniun da dunnas, il chor baselgia Medel e la giuventetgna 

La pleiv da Medel vegn sustenida bein da nossas uniuns. l’Uniun da dunnas, il chor baselgia 
Medel e la giuventetgna sustegnan nus en special. Il Chor baselgia Medel embellescha las 
messas da fiasta ed auters survetschs divins, l’Uniun da dunnas segida en baselgia cun 
candeilas, sogn ieli, lavur en communitad e culs seniors. L’Uniun da giuventetgna 
embellescha las processiuns cun la parada. Cun igl agid dils tamburs da Breil Beat Pfister 
e Angelo Cavegn survegnan nossas fiastas ina biala tempra. La suprastonza engrazia en 
num da tuttas parochiantas e tuts parochians per la buna collavuraziun. 

 

Rapport ugau 2024 

Igl onn 2024 ei in onn che ha buca dau grondas investiziuns en nossas baselgias S.Martin, 
S.Clau medemamein ein las investiziuns el mantenimet stadas pintgas en nossas casas 
pervendas a Platta e Curaglia. 
Il tetg dalla baselgia S.Martin fatschenta nus vinavon. Il tetg ei contaminaus cun in buliu. 
Nus essan vidlunder d’evaluar en colaboraziun cun il cantun / tgira da monuments cun 
signur Egger con fetg ch’il buliu ha taccau la construcziun. Ord quei motiv ei vegniu priu 
ulteriuras emprovas, las qualas ein vegnidas tarmessas al labor. La finamira ei d’anflar la 
consistenza e da saver tractar il buliu aschia ch’il process vegn retenius respectiv interruts. 
Sinceramein stuein dir, che quei ei la cumprova. Sche quei vegn era ad esser il cass vegnan 
ils resultats e silsuenter ils proxims pass a semussar. Bugen vegnin vinavon a tener vus 
parochiants sil current. 
Plinavon havein el turnus da diesch onns fatg l’inspecziun dil tanc d’ieli dalla pegna dalla 
casa parvenda a Curaglia. Quei ei l’obligaziun da mintga possessur da garantir la qualitad 
dil tanc nua ch’igl ieli vegn deponius. 
Sco davos lessel admetter in grond engraziament a nossa calustra Alice e caluster Pauli. 
Els ein las bunas olmas da nossas baselgias. Cun tschaffen e maun fidau han els dus adina 

bien quitau da S.Clau e S.Martin. Era per nos spirituals essas adina in bien sustegn. A vus 
dus in grond Dieus paghi. 
 
Lavur da suprastonza 

La suprastonza dalla pleiv da Medel ha salvau igl onn 2024 otg sedutas. En quellas ha ella 
discurriu e decidiu dabia fatschentas che pertuccan l’administraziun da nossa pleiv. 
Medemamein ha il tema dalla pastoraziun fatschentau ella.  

Il president Gabriel Venzin-Marty alleghescha ils temas impurtonts cheusut en fuorma da 
gliesta: 

• La suprastonza ha tschercau in successur per igl ugau partent e saviu motivar 
Arnold Flepp da surprender sia incarica. El ei vegnius elegius cun grond applaus a 
caschun dalla radunonza generala. 

• La suprastonza ei sefatschentada cuntinuadamein cun las tractativas cun las pleivs 
vischinontas pertuccont ina collavuraziun pli stretga. La coordinaziun dallas messas 
funcziuna fetg bein. Pertuccont las finanzas ein ins aunc buca vegnius ad ina 
sligiaziun che nus savein purtar. Nus stein vinavon en contact e dumandein dunna 
Cavegn Flurina ch’ei responsabla per nus ella regiun quei che pertucca pastoraziun 
dils laics da sustener nus. 

• Organisar la radunonza generala. 
• Sefatschentar dil plan da lavur pil 2024. Ils 23 d’uost vein nus organisau ina grillada 

per tuts funcziunaris che ha anflau gronda accoglientscha.  
• Metter fil en guila culla collavuraziun dallas dunnas, giuventetgna e chor baselgia. 

Quei pertucca las spartas dallas fiastas, lavur per ils seniors e lavur per la 
communitad. 

• Igl atun ha giu liug la votaziun cantunala pertuccont la nova constituziun. La 
suprastonza ha organisau ensemen cun agid dalla vischnaunca igl andament. 

• Sefatschentar dalla paga dalla gruppa liturgica. Ils augsegners e paders e la gruppa 
liturgica vegn bonificai cun frs. 200.- per messa. La pleiv da Mustér fa in quen 
cumplessiv e damonda frs. 350.- per siu augsegner. 

• La suprastonza ha realisau las novas directivas da rendaquen che la rg ha approbau. 
En general va ei per simplificar nossas finanzas en ina contabilitad. Tuts fondos 
vegnan menai separadamein lien. 

• Il tetg da S.Martin ein in grond tema en pleiv. La suprastonza ha fatg ils proxims 
pass e cunzun seschau cussegliar dalla Tgira da monuments. 

• Organisar las messas. 
• Sustegns: - L’Uniun da giuventetgna Medel survegn ina pauschala da frs. 400.- per 

far parada e per l’unfrenda. Il Chor baselgia Medel survegn vinavon ina pauschala 
da frs. 1000.-. L’Uniun da dunnas survegn ina pauschala da frs. 200.- per 
l’unfrenda. 

• Organisar igl andament en pleiv. 

La lavur da suprastonza ei stada fetg emperneivla ed efficienta. In grond engraziament a 
tuts consuprastonts ed als revisurs da quen. 

Maridaglias, naschientschas e mortoris 

Survesta maridaglias 2024 
Deplorablamein vein nus astgau festiar neginas maridaglias quei onn da gestiun. 

 

Survesta Battens 2024 
Egl onn 2024 havein nus battegiau negins affons a Medel. 
 
 
Survesta mortoris 2024 

Il zenn grond ha el decuors digl onn vargau annunziau treis gadas la mort d’ina parochiana 
ni d’in parochian. Els ruaussien en pasch! 

 

 Prenum Num Datum da mort Datum da naschientscha 
1 Tresa Flepp-Venzin 19.01.2024 16.09.1932 
2 Martina Venzin-Bearth 13.02.2024 19.07.1938 
3 Maria Ursula Venzin-Camenisch 28.02.2024 07.06.1933 

 
 
Nossas ministrantas e ministrants 2024 
 
All’entschatta digl onn 2024 havein nus giu 5 ministrants: 
Livia Venzin, Sarina Venzin, Michael Sacha e David Sacha cun la Lorina Simonet che ha giu 
entschiet en duront la preparaziun dalla premcommuniun. 
Denton han Livia e Sarina Venzin calau e Michael e David ein ir ella bassa a star, aschia 
havein nus aunc la Larina che stat a disposiziun sco ministranta. Per ch’ella stoppi buca 
ministrar persula ha ella giu dumanau a sias collegas da scola, denton ei gliez grev dat 
organisar. Cun discuorer cun la secretaria da Mustér Jris Lombris, fuss ei era pusseivel per 
la Larina da ministrar mintgaton a Mustér cun ina amitga. 
  
A tuts ministrants in cordial engraziament per survir avon igl altar da Diu. 

 
 

Engraziament 

La pleiv funcziuna bein perquei che quels paucs che nus essan sustegnan in l’auter. Ei 
drova tuts. La suprastonza da pleiv admetta in grond Dieus paghi als augsegners, als 
ufficials e tuts che segidan en ina moda ni l’autra. Lein dar in sforz supplementar avon che 
nus vegnin buca pli da semantener e stuein fusiunar ella regiun. Ei schai en nos mauns. 

 

 

PLEIV DA MEDEL/LUCMAGN 

La suprastonza 

LAS AUTORITADS DALLA PLEIV MEDEL/LUCMAGN 2024 

 

Suprastonza da pleiv 2024 

President:        Gabriel Venzin-Marty, Curaglia 

Secretaria: Petronella Meier, Andiast 

Cassier:      Emil Pally, Curaglia 

Ugau baselgia S.Clau, S. Martin Claudio Pally, Platta, entochen ils 12 
d’avrel 2024  
Arnold Flepp, Curaglia 

Revisurs da quen:     Alfons Venzin, Curaglia 
       Susanna Venzin, Curaglia 

 

Ugaus ed ugadessas dallas capluttas 2024 

 

Caplutta S.Brida, Biscuolm:      Placi Flepp, Curaglia 

Caplutta S.Giusep, Pali:     Susanna Venzin, Curaglia 

Caplut S.Carli Boromeus, Darein:     Gitta Pally, Curaglia 

Caplutta S.Roc, Pardé:     Ciprian Giger, Pardé 

Caplutta S.Gion Battesta, s. Gions:    Arnold Flepp, Curaglia 

Caplutta S.Pieder e s.Paul, Soliva:     Claudia Pally, Platta 

Caplutta S.Bistgaun, Mutschnengia:   Toni Venzin, Mutschnengia 

Caplutta da Nossadunna, Fuorns:     Corina Venzin e Rico Bearth, 
       Fuorns (ugaus tecnics) 
       Claudio Pally (ugau administrativ) 

Caplutta S.Giachen, Acla:      Martin Bearth, Fuorns 

Statua S.Paul, Fravia:     Claudio Pally, Platta 

 

Calusters, catecheta, organists 

Calusters Platta e Curaglia:    Alice e Pauli Deragisch, Curaglia 

Calustra Fuorns:     Venzin Corina e Rico Bearth, Fuorns  

Calustra Pardé:     Paulina Giger, Pardé 

Calusters Mutschnengia:    Alice e Pauli Deragisch, Curaglia  

Organista/organists:     Evelina Giger, Curaglia 
       Claudio Simonet, Curaglia 

 

Gruppa liturgica Medel cun gidonters e gidontras 

Gruppa liturgica Medel: sur Giusep Venzin, Mustér 
Alice Deragisch, Curaglia 
Evelina Giger, Curaglia 
Ciprian Giger, Curaglia 

Lecturas:      Alice Deragisch, Curaglia 
       Gabriel Venzin-Marty, Curaglia 
       Carla Giger, Pardé 
       Ciprian Giger, Pardé 

Rusari da morts:     Natalia Giger, Pardé 
       Paulina Giger, Pardé 
       Placi Venzin, Curaglia 

Porta cafanun:     Duri Lutz, Pardé 

 

Augsegners gidonters: 

- Sur Giusep Venzin, Pardé/Mustér 

- Sur Alexi Manetsch, Mustér 

- Sur Mathew Kurian, Mustér 

- Paders dalla Claustra, Mustér 

 

 

_____________________________________________________________________ 

Rendaquen 2024 

Pleiv catolica Medel

Plan da lavur 2025

5 schaner Buania, 3 s. retgs Evelina, 
suprastonza

19 schaner Perdanonza s. Bistgaun a Mutschnengia parochians
6 fevrer Seduta reserva 4a suprastonza

20 fevrer
Seduta tuts ugaus per reveder quens 
baselgias e capluttas (capluttas era el 
rapport)

suprastonza, 
revisurs

7 mars

Messa cun s. Ieli pils seniors, uncziun dils 
malsauns
messa en baselgia Curaglia, silsuener 
refrestg en scoletta Curaglia cun l'Uniun 
da dunnas Medel/Lucmagn

refrestg 
uniun 
dunnas

13 mars Seduta 05, preparaziun per la rg25 suprastonza
10 avrel Radunonza generala a Curaglia parochians

fin avrel Seduta communabla, plan liturgic a 
Mustér, 2. semester secretariat

15 matg Seduta 06 suprastonza
matg Seduta presidents regiun pastorala presidents

15 zerc. 
Perdanonza da Nossadunna sil cuolm 
Carmel cun Sontgilcrest ensemen, parada, 
chor, apero suprastonza

parochians, 
suprastonza

29 Perdanonza s. Pieder e s. Paul a Soliva parochians
10 uost Perdanonza s. Roc a Pardé parochians
22 Activitad cun tuts funcziunaris funcziunaris
28 Seduta 07 suprastonza

7 sett. Perdanonza caplutta Nossadunna a Fuorns parochians

5 oct. Fiasta dil s. Rusari, chor, parada parochians
30 oct. Seduta 08 suprastonza

Seduta presidents regiun pastorala

6 nov. Seduta communabla, plan liturgic Curaglia, 
1. semester 2025 secretariat

9 Perdanonza s. Martin a Platta parochians

16 nov
Di da suppa, S. Elisabeth, s. Messa e 
silsuenter gentar organisaus dall'Uniun da 
dunnas

Uniun da 
dunnas

7 dec Messa cun Sontgaclau  a Curaglia UGM


